Súðavíkurhreppur

- Fundargerð -

56. fundur sveitarstjórnar kjörtímabilið 2006-2010
Árið 2010, fimmtudaginn 29. apríl kl. 16:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3.

Mætt voru: Ómar Már Jónsson, sveitarstjóri/oddviti, Hulda Gunnarsdóttir, Barði Ingibjartsson, Sigurdís Samúelsdóttir og Valgeir Hauksson.
Oddviti setti fundinn, bauð fundarmenn velkomna og óskaði eftir athugasemdum við fundarboð.  Engar athugasemdir gerðar við fundarboðið.
Oddviti kom með dagskrárbreytingartillögu um að fundargerð 21. fundar félagsmálanefndar verði dagskrárliður nr. 2 og aðrir liðir færðust aftar sem því nemur. Samþykkt samhljóða. 

Dagskrá:

1. Fundargerð 7. fundar landbúnaðarnefndar

2. Fundargerð 21. fundar félagsmálanefndar

3. Fundargerð 25. fundar fræðslu- og tómstundanefndar

4. Landamerki almenninga Súðavíkurhrepps í botni Skötufjarðar (09 12 003) / (09 08 008)

5. Aðalskipulag Strandabyggðar 2010-2022 (10 04 004)

6. Umsókn um atvinnumálaframlag vegna ársins 2009 (10 04 007)

7. Bréf frá Félagi íslenskra atvinnuflugmanna. -Reykjavíkurflugvöllur áfram í Vatnsmýrinni

8. Bréf frá Sumarbyggð hf vegna vatnstjóns 5. mars sl. (10 04 002)

9. Drög að nýjum menningarsamningi sveitarfélaga á Vestfjörðum, bréf frá Fjórðungssambandi Vestfirðinga

10. Áskorun varðandi þingsályktunartillögu um samgönguáætlun 2010-2012.

11. Tilflutningur á málefnum fatlaðra frá ríki til sveitarfélaga, tillögur starfshóps Fjórðungssambands Vestfirðinga

12. Sveitarstjórnarkosningar 29. maí nk. – almennar upplýsingar
Lagt fram

13. Bréf frá samgöngu- og sveitarstjórnarráðuneytinu frá 19.03.10 vegna endurgreiðslu á hækkuðu tryggingargjaldi

14. Tilnefning í starfsnefnd um fjallskilamál hjá Búnaðarsambandi Vestfjarða Bréf frá Ísafjarðarbæ (10 03 008)

15. Fundargerð 772. fundar stjórnar Samband ísl. sveitarfélaga

16. Fundargerð 773. fundar stjórnar Samband ísl. sveitarfélaga

17. Árgjöld Ferðamálasamtaka Vestfjarða 2010. Bréf frá Ferðamálasamtökum Vestfjarða 2010

18. Fundargerð 77. fundar Heilbrigðisnefndar Vestfjarðasvæðis 

19. Efling umræðu um fjölbreytileg úrræði í barnavernd.  Bréf frá félags- og tryggingamálaráðuneyti


1. Fundargerð 7. fundar landbúnaðarnefndar
Fundargerð er í 2 liðum.

Liður nr. 1. Samþykkt samhljóða.

Liður nr. 2. Samþykkt samhljóða.

2. Fundargerð 21. fundar félagsmálanefndar

Fundargerð er í 3 liðum.

Liður nr. 2. Sjá dagskrárlið nr. 11.

Aðrir liðir fundargerðar lagðir fram til kynningar.

3. Fundargerð 25. fundar fræðslu- og tómstundanefndar
Fundargerð er í 2 liðum.

Liður nr. 1. Samþykkt með áorðnum breytingum.
Liður nr. 2.a. Samþykkt samhljóða.

Liður nr. 2.b. Samþykkt samhljóða.

Liður nr. 2.c. Lagt fram til kynningar.
4. Landamerki almenninga Súðavíkurhrepps í botni Skötufjarðar,               (09 12 003) / (09 08 008)
Áður tekið fyrir á 52. fundi sveitarstjórnar.  Lögð fram gögn vegna málsins frá Helga Bjarnasyni, Óðni Sigþórssyni verkefnastjóra Búnaðarsambands Vesturlands, Kristjáni Kristjánssyni Hvítanesi, Gunnari Haukssyni Borg, Sýslumanninum á Ísafirði, Héraðsskjalasafninu Ísafirði, Geir Gestssyni, hdl., Örnefndastofnun, Sigurði Þráinssyni Landbúnaðarráðuneytinu auk dóms Hæstaréttar nr. 487/2007 vegna landamerkja jarðanna Kleifa og Borgar í Skötufirði við Ísafjarðardjúp.
Tillaga kom frá sveitarstjóra um að samþykkja erindi Helga Bjarnasonar frá 52. fundi sveitarstjórnar þann 14. janúar sl. þar sem óskað var eftir því að Súðavíkurhreppur staðfesti hnitpunkta um landamerki milli Almenninga Súðavíkurhrepps í botni Skötufjarðar og Kleifa í Súðavíkurhreppi, landnúmer 141546.
Samþykkt með fjórum atkvæðum.  Valgeir sat hjá.
5. Aðalskipulag Strandabyggðar 2010-2022 (10 04 004)
Sveitarstjórn gerir engar athugasemdir við drög að aðalskipulagi Strandabyggðar 2010-2022.
6. Umsókn um atvinnumálaframlag vegna ársins 2009 (10 04 007)
Um er að ræða umsókn frá Melrakkasetri Íslands ehf vegna viðbótarstarfa sem urðu til hjá félaginu á árinu 2009 í samræmi við reglur sem gilda um úthlutun atvinnumálaframlaga samkvæmt stefnumótun Súðavíkurhrepps 2005-2010.  Þar skuldbindur sveitarfélagið sig til að endurgreiða tímabundið útsvar sem rekja má til nýrra starfa sem orðið hafa til í sveitarfélaginu. 

Upphæð umsóknarinnar nemur kr.580.771.
Samþykkt samhljóða. 
7. Bréf frá Félagi íslenskra atvinnuflugmanna. -Reykjavíkurflugvöllur áfram í Vatnsmýrinni
Sveitarstjórn Súðavíkurhrepps hafnar alfarið hugmyndum um flutning innanlandsflugs úr Vatnsmýrinni í Reykjavík.  Reykjavíkurflugvöllur gegnir mikilvægu hlutverki í öryggisneti landsmanna vegna nálægðar sinnar við Landsspítala Háskólasjúkrahús.  Jafnframt er minnt á þær skyldur sem höfuðborgin ber gagnvart öllum landsmönnum sem felur í sér gott aðgengi að stjórnsýslu, viðskipta- og menntalífi landsins, sem hefur meginstarfsemi í höfuðborginni og þar skiptir staðsetning flugvallarins öllu máli.
Jafnframt tekur sveitarstjórn heilshugar undir ályktun Félags íslenskra atvinnuflugmanna, þar sem samgönguyfirvöld eru hvött til að hefja nú þegar byggingu nýrrar samgöngumiðstöðvar í Vatnsmýrinni til að bæta aðbúnað við farþega sína svo íbúar landsins megi búa við sem bestar flugsamgöngur til og frá höfuðborginni.  
8. Bréf frá Sumarbyggð hf vegna vatnstjóns 5. mars sl. (10 04 002)
Í bréfinu er  sveitarstjórn bent á að útrásin neðan til við Höfðabrekku þarfnist endurnýjunar við, auk þess sem óskað er eftir því að sveitarfélagið beri þann kostnað sem kom til, við að takmarka frekara tjón vegna bilunar í útrásinni sem varð í fádæma hláku þann 5. mars. sl. 
Sveitarstjórn samþykkir að standa straum af eðlilegum kostnaði sem varð við að takmarka tjónið og upplýsir jafnframt að hafinn sé undirbúningur við að endurnýja útrásina.
9. Drög að nýjum menningarsamningi sveitarfélaga á Vestfjörðum, bréf frá Fjórðungssambandi Vestfirðinga
Í bréfinu er óskað eftir því að sveitarfélagið samþykki aðild að endurnýjun samnings milli sveitarfélaga á Vestfjörðum um menningarmál fyrir árið 2010.  
Sveitarstjórn samþykkir drög að menningarsamningi 
10. Áskorun varðandi þingsályktunartillögu um samgönguáætlun 2010-2012
Sveitarstjórn tekur heilshugar undir áskorun Fjórðungssambands Vestfirðinga þar sem skorað er á samgöngunefnd Alþingis að setja aftur inn á samgönguáætlun áranna 2009-2012 framlög til Dýrarfjarðarganga sem eru forsenda allra áætlana um uppbyggingu atvinnulífs, þjónustu og opinberrar stjórnsýslu á Vestfjörðum.   
Jafnframt skorar sveitarstjórn Súðavíkurhrepps á samgönguyfirvöld að hefja nú þegar undirbúningsvinnu við gerð jarðganga milli Álftafjarðar og Skutulsfjarðar í samræmi við ályktanir sem gerðar hafa verið á þingum Fjórðungssambands Vestfirðinga undanfarin ár.  
11. Tilflutningur á málefnum fatlaðra frá ríki til sveitarfélaga, tillögur starfshóps Fjórðungssambands Vestfirðinga
Samkvæmt tillögum starfshópsins er lagt til að stofnað verði til byggðasamlags með dreifðri þjónustu og að ráðinn verði verkefnisstjóri til að sjá um skipulag og framkvæmd á tilflutning málefna fatlaðra á Vestfjörðum. Jafnframt leggur Fjórðungssamband Vestfirðinga til að kostnaður við vinnu starfshóps og verkefnisstjóra verði greitt hlutfallslega af sveitarfélögunum miðað við íbúafjölda sveitarfélaga þann 1. desember 2009.
Sveitarstjórn samþykkir fyrir sitt leyti tillögur starfshópsins.
12. Sveitarstjórnarkosningar 29. maí nk. – almennar upplýsingar
Sveitarstjórnarkosningar verða haldnar þann 29. maí nk. Atkvæðagreiðsla utan kjörfundar hefst þriðjudaginn 6. apríl. nk. Gert er ráð fyrir að kjördeildir verði tvær, sem verði í Súðavíkurskóla og hins vegar í Heydal, Mjóafirði.  Framboðsfrestur rennur út kl. 12 á hádegi þann 8. maí nk.
Lagt fram til kynningar.
Lagt fram

13. Bréf frá samgöngu- og sveitarstjórnarráðuneytinu frá 19.03.10 vegna endurgreiðslu á hækkuðu tryggingargjaldi
Samkvæmt bréfinu er gert ráð fyrir að endurgreiðsla á tryggingargjaldi til sveitarfélagsins nemi kr. 924.000 á árinu 2010.
Lagt fram til kynningar.
14. Tilnefning í starfsnefnd um fjallskilamál hjá Búnaðarsambandi Vestfjarða Bréf frá Ísafjarðarbæ (10 03 008)
Í bréfinu kemur fram að Ísafjarðarbær hafi samþykkt tilnefningu Guðmundar Steinar Björgmundssonar í starfsnefnd um fjallskilamál á fundi sínum.  
Lagt fram til kynningar.

15. Fundargerð 772. fundar stjórnar Samband ísl. sveitarfélaga
Lagt fram til kynningar.
16. Fundargerð 773. fundar stjórnar Samband ísl. sveitarfélaga
Lagt fram til kynningar.

17. Árgjöld Ferðamálasamtaka Vestfjarða 2010. Bréf frá Ferðamálasamtökum Vestfjarða 2010
Lagt fram til kynningar.  
18. Fundargerð 77. fundar Heilbrigðisnefndar Vestfjarðasvæðis
Lagt fram til kynningar.  
19. Efling umræðu um fjölbreytileg úrræði í barnavernd.  Bréf frá félags- og tryggingamálaráðuneyti
Í bréfinu er upplýst að komið hafi í ljós að barnafjölskyldur séu sérstaklega viðkvæmar fyrir afleiðingum efnahagsástandsins sem nú ríkir í landinu í kjölfar hrunsins haustið 2008. Hvetur Velferðarvaktin því sveitarstjórnir og barnaverndarnefndir til að beita  sér fyrir aukinni umræðu meðal starfsfólks og kjörinna fulltrúa um fjölbreytileg úrræði til að koma til móts við þarfir barna og barnafjölskyldna.

Lagt fram til kynningar.  
20. Fundargerð 327. fundar stjórnar Hafnasambands Íslands

Lögð fram til kynningar.
Fleira ekki gert, fundargerð upplesin og samþykkt.  Fundi slitið kl. 18:15.

Sign:

Ómar Már Jónsson

Valgeir Rúnar Hauksson
Barði Ingibjartsson,
Hulda Gunnarsdóttir

Sigurdís Samúelsdóttir
PAGE  
1

